
Innstilling:

1. Vestlandsrådet ber administrasjonen ta kontakt med berørte partar for å drøfte utgeiinga med tanke å få inn deira synspunkt i saka.

2. Målet må vera å få etablert eit samanhengande ekspressbusstilbod frå Kristiansand til Trondheim

3. Arbeidet må starte med samordningsutfordringar som gjennomgåande billettering, takstsystem, korrespondansar, knutepunktterminalar over fylkesgrensene m.m. Dette er viktige element både på kort sikt og ikkje minst med tanke på eit ekspressbusstilbod på lengre sikt.

Saksutredning:

EKSPRESSBUSS VESTLANDET 

Trykte vedlegg:
Rapporten:  24 timar – 34 fjordar. Bussekspress Kristiansand – Stavanger – Bergen – Førde – Ålesund – Trondheim  


Utrykte vedlegg:


1.  Bakgrunn

Det har tidlegare vore både diskutert og vurdert fleire aktuelle ekspressbussruter på Vestlandet.  I desember 2005 tok samferdselsgruppa i Vestlandsrådet initiativ til ei utgreiing (forprosjekt) av eit høgfrekvent gjennomgåande busstilbod på kysten.  Rapporten ligg no føre, og det er naturleg at Vestlandsrådet no tar stilling til om og ev. korleis dette arbeidet skal vidareførast (sjå vedlegg).

Vestlandsrådet fekk førelagt ei sak om dette temaet i 2003. Rådet utsette saka då ein ikkje fann at den var godt nok forankra i alle fylka på det tidspunktet. 

2.  Saksopplysningar og fylkesrådmannen si vurdering og konklusjon

Det bør være eit overordna langsiktig mål å få etablert ei høgfrekvent gjennomgangsrute på Vestlandet. Denne vil stå fram som eit nytt, attraktivt og viktig kollektivtilbod for innbyggarane på Vestlandet.  Det viktigaste marknadsgrunnlaget for ei slik rute er lokale og regionale reiser, og der må det nye tilbodet kunne vere eit konkurransedyktig alternativ til privatbilen (reisetid og pris).

Ressursinnsats


Dagens rutetilbod på dei ulike delstrekningane krev om lag 50 bussar.  Eit nytt gjennomgåande tilbod som beskrive i rapporten kan gjennomførast med 62 bussar.  Dagens ruteproduksjon på dei ulike delstrekningane er på om lag 8,5 millionar kilometer, og denne må aukast med om lag 7 millionar kilometer for å kunne gjennomføre det nye tilbodet.

Dersom ein tar utgangspunkt i at dagens produksjon og finansieringa av denne går inn i den nye ruta, er nær 55% av nødvendige rutekilometer allereie finansiert.  For å finansiere resten må alle gode krefter engasjerast, og særleg dei som kan spare store summar på eit høgfrekvent gjennomgåande kollektivtilbod (t.d. helseføretaka/drosje- og flyutgifter, fylka/skyssgodtgjersle elevar, kollektivselskapa/auka inntekter på korresponderande ruter, Statens vegvesen/spare vedlikehald eller utsette utbyggingsplanar men også ferjeselskap og bompengeselskap som vil kunne få auka inntekter frå den auka busstrafikken).

Staten vil likevel måtte vere den mest aktuelle bidragsytaren til Vestlandet sitt svar på Østlandet sine InterCity-tog.  4 av landets 5 største byar inngår i den nye rute.  Den økonomiske situasjonen for dei 4 fylka er ulik, og det er neppe realistisk å tenke seg at alle fylka på kort sikt kan finansiere sin del av eit nytt kollektivtilbod.

Utbygging av ”infrastruktur”

Uansett kva for satsing ein vel å gjere på ekspressbussfronten, har vi eit stort samordningsbehov på kort sikt for å gjere kollektivtilbodet for Vestlandet meir attraktivt for kundane. Vi tenkjer då på samordning av system for billettering, takstar/rabattordningar, korrespondansar samarbeid om knutepunktterminalar over fylkesgrensene, samt om informasjon/marknadsføring, innkjøp og konsesjonspolitikk. Det er spesielt viktig å syte for at samarbeidet mellom alle aktuelle aktørar i kollektivtransportsamanheng er godt.  Dette er tilhøve ein bør arbeide med uavhengig av evt. etablering av eit nytt ekspressbusstilbod på Vestlandet.  Samstundes vil dette vere ein del av føresetnadane for ei slik ekspressbussrute.

Forslag til vedtak:

.1.
Vestlandsrådet ber administrasjonen ta kontakt med berørte partar for å drøfte utgeiinga med tanke å få inn deira synspunkt i saka.

.2.
Målet må vera å få etablert eit samanhengande ekspressbusstilbod frå Kristiansand til Trondheim

.3.
Arbeidet må starte med samordningsutfordringar som gjennomgåande billettering, takstsystem, korrespondansar, knutepunktterminalar over fylkesgrensene m.m. Dette er viktige element både på kort sikt og ikkje minst med tanke på eit ekspressbusstilbod på lengre sikt.

